
Sermon 

Kxf. Dr. Numlaajtsheb Yaaj 

 

"Yog Koj Xav Paub Ces Cia Li Nug" 

 

Eighteenth Sunday after Pentecost 

Our Savior Lutheran Church 
9-22-2024 

 
 
 
Thov txoj koobhmoov txojkev hlub thiab txojkev haumxeeb pub rau nej sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees. 

 

Malakaus 9:31-32, "Because he was teaching his disciples. He said to them, "The Son of Man is going to be delivered 

into the hands of men. They will kill him, and after three days he will rise." But they did not understand what he 

meant and were afraid to ask him about it – rau qhov nws tabtom qhia rau cov thwjtim haistias, "Yuav muaj tibneeg 

muab Tibneeg Leejtub coj mus rau luag tua, tiamsis tomqab ntawd peb hnub nws yuav sawv hauv qhov tuag rov qab 

los." Cov thwjtim tsis totaub lub ntsiab lus uas Yexus qhia, tiamsis lawv ntshai nug nws." (NIV). Nov yog Vajtswv 

Txojlus. (Cross-reference – Mathais 16:21; 27:63, Malakaus 8:31; 9:12; 10:34, Lukas 2:50; 9:45; 18:34, Yauhas 

12:16; 16:19) 

 
Illustration  "Ask for direction" (Show lost) 

 
Thaum twg cov txivneej yuamkev los poob zoo lawm, nws txajmuag los tsis kam nug 

lwm tus saib yuav mus txojkev twg thiaj li tsis yuamkev. Nov zoo li cov txivneej tsis 

xav poob ntsejmuag tiamsis research shown tias feem ntau cov pojniam no xum mus 

mloog direction yog thaum twg lawv poob zoo los tsis paub tias xyov lawv nyob rau 

cheebtsam twg lawm. Tej zaum peb yuav liam tias cov txivneej no xav tias lawv tsis 

xav poob ntsejmuag losyog lawv xav tias lawv yuav tsis ruam npaum. Txivneej yeej 

tsis xav ua rau lwmtus paub tias nws no tsis paub losyog ua tsis tau. Txhuatus txivneej 

yeej paub tias nws yog leejtwg thiab nws paub tias nws yuav mus qhovtwg, txawm  

 

nws yuamkev lawm los nws yeej tsis kam lees li. Muaj ib lolus tso dag tsis ntev los no haistias, "All flight of the 

space shuttle should have a women on board – txhua lub tsheb davhlau mus nruabntug yuavtsum muaj ibtug 

pojniam nyob rau hauv?" Lolus teb yog li cas? "Yog hais tias lawv poob zoo saum nruabntug, tseem muaj tus 

pojniam uas tsis txajmuag los mus nug saib lawv yuav mus rau qhovtwg. (Show who what when where and how) 

 
Qhov no tsis yog txivneej thiaj li tsis kam nug saib yuav mus txojkev twg. Ntau 

zaug peb txhua leej txhua tus tsis xav nug thaum uas peb tsis paub lawm. Peb ntshai 

tsam peb zoo li tus ruam losyog tus tsis paub thiab peb txajmuag tsam lwmtus luag 

peb. Tej tub tej ntxhais ntshai nug lawv tus xibhwb qhia ntawv vim lawv ntshai 

tsam tus xibhwb qhia ntawv npau taws thiab tsis muaj sijhawm pab nws. Cov 

menyuam tsis nug niam thiab txiv vim ntau zaug lawv nug los niam thiab txiv nkees 

teb lawv tej lus nug ces tsis ntev lawv cia li tsis nug ntxiv lawm. Ntau zaug peb cia 

li tsis nug tej lus nug uas peb muaj vim peb xav haistias tej yam uas peb nug ntawd 

tsis tseemceeb. (Show questions) 

 

I. Tiamsis yog peb tsis nug, peb yuav ua li cas paub. Kuv yeej nco ntsoov thaum kuv kawm High School,  

 

College, Police Academy, Seminary thiab tej workshop cov qhia Xibhwb qhia ntawv 

yeej ib txwm haistias, "Ask if you have a question or don't understand. There is no  

such thing as a dumb question – Yog koj muaj dabtsi nug los tsis paub ces koj yuavtsum nug. Yeej tsis muaj 

ib zaug twg tias yam uas koj nug ntawm yuav ruam li.” Tej lus no los yeej yog rau peb coj los ua peb lub 

neej ntawm peb txojkev ntseeg. Koj puas muaj lo lus nug, tsis totaub thiab tej kev txhawj?  

(Show Jesus and his disciples) 

 

Tej lus qhuab qhia txog Vajtswvtxojlus ntawm Vajluskub puas ua rau koj tsis totaub? 

Yog koj xav paub ces cia li nug. Nyob rau Txojmoozoo hnubno, Yexus  

qhia nws cov thwjtim thiab haistias, "The Son of Man is going to be delivered into 

the hands of men. They will kill him, and after three days he will rise." But they did 

not understand what he meant and were afraid to ask him about it – Yuav muaj 

tibneeg muab Tibneeg Leejtub coj mus rau luag tua, tiamsis tomqab ntawd peb 

hnub nws yuav sawv hauv qhov tuag rov qab los." Cov thwjtim tsis totaub lub ntsiab 

lus uas Yexus qhia, tiamsis lawv ntshai nug nws." (Malakaus 9:31-32). 

 

Cov thwjtim tsis totaub lub ntsiab lus uas Yexus qhia, tiamsis lawv ntshai nug nws. Peb xav haistias 

tagnrho cov tibneeg hauv ntiajteb no, Yexus 12 tus thwjtim yuavtsum totaub Yexus tej lus uas nws hais rau 

lawv. Tiamsis ntau zaug lawv yeej tsis totaub Yexus tej lus qhuabqhia li. Muaj ib zaug Yexus nyuam qhuav 

qhia ib zaj lus pivtxwv tag, Petus thiaj li thov kom Yexus qhia saib zaj lus pivtxwv sai yog txhais li cas? 

Yexus teb Petus tias "Ua li cas nej tseem tsis totaub tej uas kuv hais no." (Show Jesus and the 12 disciples) 

 
Lukas sau haistias "Listen carefully to what I am about to tell you: The Son of Man 

is going to be delivered into the hands of men." But they did not understand what 

this meant. It was hidden from them, so that they did not grasp it, and they were 

afraid to ask him about it – Nej yuavtsum nco ntsoov tej uas kuv qhia rau nej no: 

Luag yuav ntes Tibneeg Leejtub coj mus rau tibneeg." Tiamsis lawv tsis totaub lub 

ntsiab lus uas Yexus hais ntawd li. Tej lus ntawd raug zais ntawd lawv lawm, yog li 

ntawd, lawv thiaj li tsis totaub, lawv ntshai nug Yexus txog zaj ntawd.”  

(Lukas 9:44-45). 

 

Cov thwjtim tsis totaub ntau tsav yam. Yog vim li cas Yexus thiaj li hais txog tias nws yuav raug 

tsimtxom los ntawm cov tibneeg uas muaj kev txhaum? Yexus yuav ua tau Vajntxwv rau cov tibneeg 

Yixalayees li cas yog tias Yexus tuag lawm? Nws txhais li cas thaum nws hais tias 3 hnub xwb nws 

yuav sawv ntawm txojkev tuag rov qab los? Dhau ntawd lawm, nws puas yuav coj cov neeg Yixalayees 

mus tuaj xub cov tibneeg Loos? Cov thwjtim tsis totaub li. Lawv lub homphiaj yog dabtsi tiag? Lawv 

yuav mus qhuabqhia Txojmoozoo rau leejtwg? Qhia rau cov tibneeg Yudais losyog lwm haiv tibneeg? 

Lawv yuav mus hais li cas? Yexus cov thwjtim tsis paub xyov lawv yuav ua li cas thiab tsis totaub li, 

vim lawv ntshai nug Yexus. (Show understanding God's Word) 

 

Peb tibneeg niaj hnub nimno puas totaub Vajtswv Txojlus thiab? Peb zoo nkaus 

li Yexus cov thwjtim uas lawv tsis totaub Yexus tej lus qhuabqhia. 

Yexus hais li cas thaum uas nws hais ntawm Malakaus 9:43 "If your hand causes you 

to stumble, cut it off  ….. – Yog koj txhais tes ua rau koj ua txhaum, cia li muab koj 

txhais tes ntawd txiav povtseg…." Peb puas yuav ua li Yexus hais ntawd  

tiag thaum peb sab tes ua txhaum? Yog vim li cas Yexus thiaj li mus rau ntuj tawg teb?  Nws ua dabtsi thaum 

nws nyob hauv ntuj tawg teb? Yog vim li cas Yexus yuavtsum yog tibneeg thiab yog Vajtswv? Yog vim li 

cas tej no yuav tsum tseemceeb ua luaj? (Show they were afraid to ask) 

 

Yog vim li cas peb muab menyuam yaus "Baby and Young teenager – mosliab thiab 

cov menyuam yaus" ua kevcai ntxuav tiamsis lwm pawgntseeg ho tsis kam muab 

lawv ua kevcai ntxuav? Yog vim li cas thaum peb muab ib tus twg ua kevcai ntxuav 

peb tsuas yog muab dej hliv rau lawv lub taubhau xwb es lwm pawgntseeg yuavtsum  

kom tus tibneeg ntawd yuavtsum plojpliag hauv dej? Nov zoo nkaus li Yexus cov thwjtim lawv muaj lus nug 

ntau kawg nkaus tiamsis lawv ntshai nug. Peb tibneeg tsuas xav haistias, cia peb tsis txhob nug, cia peb ua li 

tus uas twb paub lawm, thiab tsis txhob nug zoo duas. 

 

II. Tseem tshuav ntaus yam uas peb tsis xav nug thiab. (Show Lazy) 

 
Vim peb tub nkeeg. Yog peb kawm ces yuav muaj dejnum rau peb ua. Yog 

peb kawm ces yuavtsum siv sijhawm, peb tsis xav siv peb lub sijhawm los ua 

tej ntawd. Coob leej ntau tus yeej tsis xav kawm vim nws tsis xav paub. 

Tibneeg xum nyob tom tsev thiab mus ua lwm yam duas li tuaj nug thiab 

kawm yam uas yus twb tsis paub. (Show question) 

 

 Tej zaum peb tsis xav nug vim peb tsis xav paub. Tej zaum peb tej kev txawj ntse, yam uas peb xav, peb 

 
txojkev ntseeg twb tsis yog lawm los, peb tsuas xav tias peb zoo lawm. Ntev 

xyoo dhau los lawm, muaj ib tus kwvtij Hmoob poob nws cov nyiaj tas vim 

muaj ib cov Hmoob tuaj "advertise – thab muag khoom" tias yog koj tso 

$100.00 ces koj yuav tau $200.00 rov los. Tus kwvtij no muab tagnrho nws 

tej nyiaj txiag uas nws tseg tau ntau xyoo lawm coj tuaj mus rau cov Hmoob 

uas tuaj "advertise – thab muag khoom." Thaum nws muab tag rau lawv tau 

tsis ntev xwb, nws tej nyiaj poob tag thiab ua tsis tau li cas rau tus kwvtij 

 

Hmoob ua tuaj "advertise – thab muag khoom" ntawd li. Thaum nws piav rau nws cov txheeb ze, lawv 

haistias, "Ua li cas koj tsis nug peb thiab nug tus Hmoob ntawd kom tseeb?" Tus Kwvtij Hmoob no teb tias, 

"Kuv ntshai nug vim, ib pliag nej tsis kam." Nov yog ib txojkev ua yuamkev loj kawg nkaus. Yog koj tsis 

paub koj yuav tsum cia li nug, koj thiaj li tsis yuamkev. (Show truth) 

 

Tus kwvtij Hmoob no tsis kam nug vim nws ntshai tsam thaum nws nug 

ces qhov tseeb yuav tshwm tuaj. Vim nws ntshai qhov “Truth - Tseeb.” 

Niaj hnub nimno peb ntshai nug vim peb ntshai paub qhov tseeb. Niaj 

hnub nimno los tibneeg tseem niajhnub muab nyiaj xa mus rau tej lub 

koomhaum uas haistias, “Koj them nyiaj npaum no tuaj rau peb txhua 

hli ces peb muab tus nom thiab lub xab loj li no rau koj: “Captain, 

Major, General – Kaspistes, Kausmosdas, Naisphoo.” Txawm tus 

tibneeg no yeej paub tias tej no tsuas yog dag thiab ntxias noj ntxias  

 

haus xwb los vim nws tsis xav paub qhov tseeb. Nws tsis xav lees haistias nws ua tsis yog lawm. Nej sim 

saib, no zoo nkaus li peb tsis xav lees peb txojkev ntseeg, vim peb tsis xav pom peb txojkev uas peb ua 

txhaum. Peb tsis xav paub qhov tseeb. Peb xum paub qhov phem thiab qhov yuam kev lawm ntaus tshaj li 

qhov zoo. (Show Lead Me, Teach me) 

 

Vajtswv xav kom peb yuavtsum nug yam uas peb tsis paub los tsis totaub. 

Vajtswv xav kom koj rau siab ntso kawm koj thiaj li yuav paub Vajtswv 

yeej txaus siab hlo yuav teb koj tej lus nug. Vajntxwv Daviv sau ntawm 

Nkauj Qhuas Vajtswv 25:5 sau haistias, "Show me your ways, LORD, 

teach me your paths. Guide me in your truth and teach me, for you are God 

my Savior, and my hope is in you all day long – Qhia kuv raws li koj 

txojkev, tus Tswv, qhia kuv koj mus li cas. Coj koj txojkev tseeb thiab qhia 

kuv, rau qhov koj yog kuv tus Vajtswv uas cawm kuv dim thiab kuv yeej 

ibtxwm cia siab rau koj txhua hnub.” Tswv Yexus txhawb peb txhua tus 

lub dag lub zog kom peb yuavtsum nug. (Show Mt.7:7-8) 

Mathais sau haistias "Ask and it will be given to you; seek and you will find; 

knock and the door will be opened to you. For everyone who asks receives; 

the one who seeks finds; and to the one who knocks, the door will be opened 

– Thov, nej thiaj yuav tau; Nrhiav, nej thiaj yuav ntsib; Khob, lub qhovrooj 

thiaj yuav qhib rau nej. Rau txhua tus uas thov yeej yuav tau, txhua tus uas 

nrhiav yeej yuav ntsib, thiab txhua tus uas khob lub qhovrooj yeej yuav qhib 

rau nws." (Mathais 7:7-8). 

 

III. Vajtswv yeej caws kom peb txhuatus yuavtsum mus nug, vim thaum koj paub lawm yog ib lub hwjchim 

uas zoo kawg nkaus. (Show Timothy 3:16) 

 

Paub Vajtswv txojlus yog ib lub hwjchim ua rau peb txawj qhia lwmtus thiab 

txawj tivthaiv peb txojkev ntseeg. Tus Thwjtim Paulus thiaj li txhawb peb 

txhuatus ntawm 2 Timautes 3:16 "All Scripture is God- breathed and is 

useful for teaching, rebuking, correcting and training in righteousness, - 

Vajtswv Txojlus txhua los puavleej yog Vajtswv tshoov pas rau tibneeg lub 

siab kom tibneeg sau. Vajtswv Txojlus yog txoj uas qhia qhov tseeb, qhuab 

ntuas tus uas ua txhaum, pab tau tus uas ua yuam  kev, thiab qhia kom 

sawvdaws paub ua lub neej ncajncees." Thaum cov tubxib pib ua dejnum 

 

tomqab uas Yexus rov mus saum ntuj lawm, cov tuamtsev thiab cov ntseeg sawvdaws muaj kev ntseeg ruaj 

khovkho thiab tej pawgntseeg pib loj zuj zuj ntxiv. Tiamsis dhau lawv tiam ntawd tag, los rau txheej tomqab 

cov thwjtim, ntau pawgntseeg muaj cov xibhwb cuav thiab cov qhia tsis ncajncees coob heev. Ib txhia qhia 

haistias, "Yexus tsis yog tibneeg, nws tsuas zoo li tibneeg xwb. Ib txhia muab kev ntseeg Vajtswv coj los 

xyaw lwm txojkev ntseeg. Lawv pehawm Vajtswv thiab pehawm lwmyam kev ntseeg, xws li pe mlom, pe 

tej tsiaj txhu thiab tej yam uas tsis tseem ceeb li. Koj xav paub qhov tseeb losyog qhov cuav? Yog koj paub 

Vajtswv Txojlus, koj yuav yeej yuav paub qhov tseeb thiab qhov ncajncees. 

 

Koj yuav teb li cas yog haistias muaj cov Jehovah Witnesses tuaj khob koj lub qhov rooj? Yog koj paub 

Vajtswv Txojlus, koj yuav paub teb lawv. (Show baptism - faith) 

 

Yog haistias muaj ib tus ntseeg hais rau koj haistias muab menyuam mos ua 

kevcai ntxuav tsis muaj nuj nqi dabtsi li vim nws tsis muaj kev txhaum, yog li 

ntawd koj yuav teb tus tibneeg ntawd li cas? Koj yuav cia li ntseeg li tus tibneeg 

hais rau koj ntawd losyog koj yuav teb haistias "Vajtswv txojlus qhia haistias, 

"mus muab txhua haiv tibnee … thiab muab lawv ua kevcai ntxuav rau ntawm 

Vaajleejtxiv thiab Vajleejtub thiab Vajntsujplig Dawbhuv lub npe." (Mathais 

28:19-20) thiab haistias, “Txhuatus puav leej muaj kev txhaum thiab tu ncua 

 

Vajtswv lub koobmeej lawm," (Loos 3:23) thiab haistias "Kevcai ntxuav cawm tau koj tamsimno" (1 

Petus 3:21) thiab kev coglus yog rau koj thiab koj cov menyuam" (Tes Haujlwm 2:38-39) thiab cia cov 

menyuam mus cuag Yexus (Malakaus 10:13-15) thiab kevcai ntxuav pub peb kovyeej txojkev txhaum, 

kev tuag thiab dab lub hwjchim.Yog koj paub lawm koj yuav tau txojkev kajsiab. 

(Show Dr. Martin Luther) 

 

Thaum Dr. Martin Luther mus kawm ua ib tus "Monk – Haujsam" nws muaj 22 xyoo, 

nws nyuaj siab thiab txhawj kawg nkaus vim nws tseem hluas. Nws tsis paub Vajtswv 

txojkev hlub, txoj koobhmoov, thiab txojkev zamtxim. Nws tsuas ntshai tias Vajtswv 

yog tus Tswv uas nyaum heev thiab yuav rau txim loj kawg nkaus yog koj tsis ua zoo. 

Dr. Matin Luther niaj hnub siv li 6 hours los mus lees nws lub txim. Thaum dhau 6 

hrs. lawm nws tseem ntshai heev vim haistias tseem tshuav tej kev txhaum uas nws 

tsis tau lees tag. Nws yoos mov li 3 hnub tsis noj ib qhov dabtsi li saib nws ua puas  

haum Vajtswv dejsiab. Nws tsis vov pam, pws rau tej lub chaw txias txias tseeg nyo saib nws ua li no puas 

haum Vajtswv siab. Txawm nws ua zoo npaum li cas los nws tsis tau txojkev kajsiab li. Nws tsuas yog nyob 

rau txojkev ntshai thiab txhawj tias nws ua tsis tau txaus kom haum Vajtswv siab li. Yog li ntawd Dr. 

Martin Luther thiaj li nug tias, “Kuv yuav ua li cas nrhiav tau tus Vajtswv uas muaj kev hlub?” Thaum 

Luther nrhiav tau qhov tseeb thiab tau txojkev kajsiab yog thaum nws pib kawm phau ntawv Loos.  

(Show Paul letter to the Romans) 

 

Thaum uas nws nyeem tus Thwjtim Paulus tsab ntawv rau cov Loos, nws mam 

totaub tias, yog koj yuav txawj ua neej dawbhuv ncajncees yuavtsum yog txawj ua 

neej los ntawm txojkev ntseeg kev cia siab rau ntawm Vajtswv. Dr. Martin Luther 

thiaj li sau haistias, "I felt myself to be reborn and have gone thru the open doors of 

paradise ... This passage of St. Paul became to me a door to heaven – Kuv mam paub 

tias kuv zoo li tus yug duas tshiab thiab tau mus rau lub qhov rooj tau nyob kajsiab 

lug… - Cov lus qhuab qhia ntawm tus Thwjtim. Paulus no yog txojkev rau kuv mus 

lub qhov rooj rau ntuj ceebtsheej...” Nyob rau Dr. Martin Luther ib zaj nkauj nws  

 

sau haistias “Kuv nrhiav tau txojkev kajsiab thiab tau so lawm. Txojkev txhawj kav tsis tau kuv lawm. 

Txojkev txhaum los kuv tsis txhawj, vim Tswv Yexus Khetos twb theej kuv txojkev txhaum lawm.” 

 

Cov kwvtij hlub thiab movtshua, Vajtswv Txojlus coj txojkev kajsiab lawm tiag. Yog li ntawd, yog koj paub 

Vajtswv Txojlus, koj txojkev ntseeg yuav ruaj khovkho. (Show disciples asking Jesus) 

 

Peb yuavtsum nug thiab kawm vim thaum peb paub lawm peb txojkev ntseeg yuav loj 

hlob thiab ruaj khov kho. Muaj ib hnub Yexus cov thwjtim nug Yexus haistias, "… 

"Increase our faith!"… "Thov koj pab kom peb muab siab rau ntseeg ntxiv." (Lukas 

17:5). Yexus teb lawv ces yog Yexus qhia lawv txog Vajtswv Txojlus. Tus Thwjim 

Paulus sau mus 2 Timautes 3:15 "and how from infancy you have known the Holy 

Scriptures, which are able to make you wise for salvation through faith in Christ Jesus 

– Koj yeej paub tias txij thaum koj tseem yau, koj yeej kawm Vajtswv Txojlus los  

 

lawm. Vajtswv Txojlus pab tau kom tus uas kawm muaj tswvyim, thiab yog nws los ntseeg Yexus Khetos, nws 

yuav dim nws lub txim tau txojsia mus ibtxhis los ntawm Tswv Yexus Khetos." Kev txawj yeej yuav ua rau koj 

paub txojkev ntseeg kom ruaj khov. (Show Josh McDowell) 

 

Dhau li 28 xyoo los lawm muaj ibtus author hu uas Josh McDowell pib sau 

nws phau ntawv tias cov ntseeg tsuas yog dag xwb yeej tsis muaj tseeb li. 

Thaum nws pib nyeem phau Vajluskub, nws ntseeg tias Vajtswv Txojlus yog 

txoj tseeb thiab yog txoj tiag. Vim Vajtswv yeej tau txib nws tus Tub los tuag 

saum tus ntoo khaublig theej tibneeg txojkev txhaum. Cov kwvtij thaum koj 

paub qhov tseeb lawm, Koj txojkev ntseeg yuav ruaj khov kho.  

(Show just ask) 

 
Nej cov uas yog pojniam yog lwm hnub nej nrog nej tus txiv mus ib qhov twg es 

nej yuamkev los poobzoo lawm, nej yuavtsum hais kom nej tus txiv nres thiab nug 

saib yuav mus qhovtwg. Tsis txhob txajmuag. Yog koj xav paub ces cia li nug, koj 

thiaj li tsis poob zoo. Cov lus nug yuav yog cov uas cawm tau koj.  Yog koj muaj 

dabtsi nug Vajtswv, koj cia li nug, vim Vajtswv yuav teb koj tej lus nug. Cia li nyob 

kajsiab lug rau ntawm Tswv Yexus Khetos. Asmees. 

 
Thov kom Vajtswv txojlus pub rau peb sawvdaws totaub thiab tau nyob kajsiab lug rau ntawm Tswv 

Yexus Khetos lub npe. Peb txhuatus uas yog Vajtswv cov menyuam peb sawvdaws hais: Asmees. 

Children Message 

First Will Be Last and Last Will Be First 
 

 

 

 

 

 

 

 

 

 

Theme: Who is the greatest? 

Object: First Place Award 

Scripture: "And he sat down and called the twelve. And he said to them, "If anyone would be first, he must 

be last of all and servant of all." Mark 9:35 (NIV) 

 

 Good morning, children. Who would like to be #1? (Let them answer). Jesus tells us a story that if you 

want to be first, you must be last and be a servant of all. What does that mean to us? Let me illustrate – Line 

everyone up in a single line. Ask about being first in line and last in line. (Who would like to be first? Who 

would like to be last?) Being last means we have to serve others and let others be first. Let others get the praise. 

We don't have to be first or get the praise. When we do this, we will become first.  

 Jesus' disciples argue about who is the greatest. In this world, people talk about being the greatest. We 

don't have to be the greatest when we serve others, and we become the greatest in God's eyes. When we are last 

by serving others, we become first.  

 

 

Pray: Dear Jesus, we are thankful you are the last to serve us so we may become first in your kingdom. In 

Jesus' name, we pray. Amen. 
 

 

 


